
Séu samtímis í heimavistarskóla á skyldunámsstigi fleiri en tvö systkin frá 

sama heimili í skólahverfinu eða fleiri en tvö börn, sem eiga sömu framfærslu- 

foreldra, skal ríkissjóður greiða að fullu fæðiskostnað fyrir þau, sem eru um- 

fram tvö. 

10. gr. 

Nánari ákvæði um framkvæmd fræðslu, skólaskipan hvers sligs og fjárfram- 

lög ríkis og sveitarfélaga til skólahaldsins skulu sett í lögum og reglugerðum fyrir 

skóla hvers stigs. 

11. gr. 
Lög þessi öðlast þegar gildi og koma til framkvæmda svo fljótt sem aðstæður 

leyfa og eigi síðar en 10 árum eftir gildistöku þeirra. Falla samtímis úr gildi lög nr. 

22/1946, um skólakerfi og fræðsluskyldu, svo og önnur lagaákvæði, er fara í bága 

við lög þessi. 

Gjört að Bessastöðum, 21. maí 1974. 

Kristján Eldjárn. 

(L. 8.) a - 
Magnús T. Ólafsson. 

Nr. 56. . 21. maí 1974. 

LÖG 

um breyting á lögum nr. 67/1966, um vélstjóranám. 

Forseti ÍstanDs 

gjörir kunnugt: Alþingi hefur fallist á lög þessi og ég staðfest þau með sam- 

þykki mínu: 

1. gr. 
10. gr. laganna orðist svo: 
Menntamálaráðuneytið fer með yfirstjórn Vélskóla Íslands. Það ræður skóla- 

stjóra svo og fasta kennara og stundakennara eftir þörfum í samráði við skólastjór- 

ann. Skólastjóri og fastir kennarar skólans eru embættismenn ríkisins og taka laun 

samkvæmt lögum um kjarasamninga opinberra starfsmanna. 

Ráðherra skipar sjö manna skólanefnd með þessum hætti: Tveir nefndarmenn 

skulu skipaðir eftir tilnefningu Vélstjórafélags Íslands, einn eftir tilnefningu Fiski- 

félags Íslands, einn eftir tilnefningu Vinnuveitendasambands Íslands, {veir eftir til- 

nefningu Skólafélags Vélskóla Íslands úr hópi reglulegra nemenda skólans, en for- 

maður nefndarinnar skal skipaður án tilnefningar. Sjö varamenn skulu skipaðir 

með sama hætti. Tilnefning nemendafulltrúa gildir til eins árs, en hinna til fjögurra 

ára. 
Skólanefndin skal fylgjast með rekslri skólans og hafa eftirlit með kennslu- 

tilhögun og námsefni. Nefndin úrskurðar um það, hvort skilyrðum til inntöku í skól- 

ann sé fullnægt. Skólastjóri á rélt til setu á fundum nefndarinnar með málfrelsi 

og tillögurétti, nema þegar fjallað er um mál, sem varða hann persónulega. 
Ráðherra setur skólanefnd, skólastjóra og kennurum erindisbréf.

2. gr. 
Lög þessi öðlast þegar gildi. 

Gjört að Bessaslöðum, 21. maí 1974. 

Kristján Eldjárn. 
(L. 8.) uu | 

Magnús T. Ólafsson. 

21. maí 1974. Nr. 57. 

LÖG 
um breyting á lögum nr. 55/1971, um fiskvinnsluskóla. 

Forseti ÍstanDs 
gjörir kunnugt: Alþingi hefur fallist á lög þessi og ég staðfest þau með sam- 

þykki mínu: 

1. gr. 
7. gr. laganna orðist svo: 
Menntamálaráðherra skipar fimm manna skólanefnd með þessum hætti: Einn 

nefndarmanna skal skipaður eftir tilnefningu Rannsóknastofnunar fiskiðnaðarins, 
einn eftir tilnefningu fiskimálaráðs og skal hann vera fulltrúi aðila fiskiðnaðarins, 
tveir eftir tilnefningu nemenda Fiskvinnsluskólans úr hópi reglulegra nemenda skól- 
ans, en formaður skólanefndar skal skipaður án tilnefningar. Fimm varamenn skulu 
skipaðir með sama hætti. Tilnefning nemendafulltrúa gildir til eins árs, en hinna 
til fjögurra ára. Um starfssvið og skyldur skólanefndar skal nánar kveðið á í reglu- 
gerð. 

2. gr. 
Lög þessi öðlast þegar gildi. 

Gjört að Bessastöðum, 21. maí 1974. 

Kristján Eldjárn. 

(L. S.) 

Magnús T. Ólafsson. 

21. maí 1974. . Nr. 58. 

LÖG 

um landgræðslustörf skólafólks. 

ForsErr ÍstanDs 
gjörir kunnugt: Alþingi hefur fallist á lög þessi og ég staðfest þau með sam- 

þykki mínu: 

1. gr. 
Heimilt er að kveðja til starfa við landgræðslu a. mi. k. (vo daga á hverju skóla- 

ári hvern þann nemanda, sem orðinn er 19 ára eða eldri og stundar nám í skóla, 
sem kostaður er af ríkinu að einhverju eða öllu leyti, enda sé nemandinn hraustur 
og ófatlaður.


